
Postijiet brabta mal-Madonna
f'Gerusalemm

Kitba tal Kan. Dr Jonathan Farrugia

Uhud minna forsi xi darba jew ohra marru sa
l-Art Imqaddsa biex izuru l-postijiet marbuta mal-
hajja ta’ Kristu. Pellegrinagg ta’ dan it-tip bilfors
li jinkludi fih ukoll Zjarat f’inhawi marbuta mal-
Imgaddsa Ommu. Wahda mill-ibliet fejn tispikka
d-devozzjonilejn Marija hija appuntu Gerusalemm,
u x-xhieda ta’ din id-devozzjoni tmur lura ghall-
ewwel. seklu. Xieraq li naghtu daqqa tghajn lejn
uhud minn dawn i¢-centri ta’ qima, li forsi jistghu
jghinuna nithmu aktar il-hajja sempli¢i, imma
mimlija bAlla, 1i ghexet din il-Mara singulari li
lkoll kemm ahna inqisuha bhala 1-Kewkba li turina
t-triq lejn Alla.

Id-dahla ghall-kumpless fejn hemm il-kripta tan-nativita’

tal-Mad
It-twelid ta’ Marija - Il-knisja ta’ Sant’Anna lRonns

Hemm tradizzjoni nisranija li tghid li Marija
twieldet fi grotta qrib hafna tal-Bieb tad-Deheb
u tal-Ghadira ta’ Bethesda, il-lok fejn binha Gesu
kellu aktar ‘il quddiem jaghmel xi mirakli. Fil-fatt
Gesu kien fejjaq wiehed maghtub f'din 1-ghadira.
L-istorja ta’ dan il-miraklu hija rrakkuntata fl-
Evangelju ta San Gwann (5, 2-9).

Il-post fejn skont it-tradizzjoni darba kien hemm
id-dar tal-genituri ta’ Marija, li gieghed letteralment
tefgha ta gebla ‘1 boghod mill-Bieb tad-Deheb,
malajr sar lok ta’ kult. Hemmehkk, tahtI-art, hemm
grotta li l-Insara tal-ewwel sekli kienu konvinti li
kien il-post fejn tnisslet u twieldet il-Madonna. Id-
devozzjoni lejn dan il-post qaddis tant kibret li fil-
hames seklu kienet diga tezisti bazilika Bizantina
ddedikata lill-Madonna mibnija fuq din il-grotta.
B’xorti hazina din il-knisja giet imkissra mill-
kaliff Al-Hakim fl-1009; madanakollu 1-grotta ma )
gratilha l-ebda hsara. Il-knisja ta’ SantAnna

Dan wassal biex meta I-kavallieri tal-Krucjati waslu
Gerusalemm u sabu l-grotta qrib hafna tal-fdalijiet
tal-Ghadira, mill-ewwel gharfu l-htiega i hemm
mill-gdid kellu jinbena xi forma ta santwarju li
jaghmel gieh lil-lok dagshekk importanti. B’hekk
fl-1140 fuq il-grotta nbniet knisja fuq stil romanesk,
kbira u impressjonanti, iddedikata lil omm il-
Madonna, SantAnna, ikkummissjonata u mhallsa
mill-kavallieri stess. Maghha nbena wkoll kunvent
ghas-sorijiet Benedittini. Wahda mill-ewwel badessi
kienet bint is-sultan Baldwin II (1068-1131), I-ahhar
mexxej setghan tal-ewwel Krugjata. Il-konnessjoni li
kellha din il-knisja mal-familja rjali kif ukoll il-hafna
proprjeta li kellha wasslu biex saret wahda mill-aktar

Il-kripta tan-nativita’ tal-Madonna

Ftit targiet imnaqgxin fil-pedamenti tal-knisja
jwasslu ghall-kripta. Il-blat tal-grotta l-antika gie
nkorporat ma’ santwarju zghir imhaffer ma’ genbha.
Is-santwarju ghandu saqaf bforma ta’ koppla

ISkola tal-ligi Islamika, ibbazata fuq it-taghlim tal-Kur'an.

u tahtha hemm altar iddedikat lill-Madonna.
Ma’ genb it-tabernaklu hemm statwa zghira tal-
Immakulata 1i turi i dak hu l-lok fejn tnisslet
Marija. Fil-grotta, li tinfed mas-santwarju, hemm
ikona li tirrapprezenta t-twelid ta® Marija. Kien
f'din il-grotta li fil-qedem I-Insara tal-Orjent qalu li
rat id-dawl Marija. Din il-kripta, naturalment, hija
l-aktar post qaddis ta’ dan il-kumpless kollu.

Din il-knisja messha xorti ahjar minn dik ta’ hafna
knejjes ohra li bnew il-kavallieri fl-Art Imqgaddsa.
II-Musulmani ma damux wisq ma regghu hadu
f’idejhom darba ghal dejjem il-Belt ta’ Gerusalemm
bir-rebha definittiva fuq il-kavallieri fi tmiem ir-
raba’ kru¢jata fl-1189. Tliet snin wara, fl-1192,
Saladin biddel din il-knisja f’madrasa’ u bhekk
baqghet shiha.

II-knisja bagghet isservi ta’ skola ghal madwar tliet
sekli, imbaghad giet mitluqa, perd baqghet megjusa
bhala I-proprjeta tas-slaten Gharab sa 1-1856
meta s-sultan Abdoul Majid ta din il-knisja lill-
istat Franciz bhala rikonoxximent tal-ghajnuna li
1-Francizi taw lit-Torok f’battalja politika ta’ dak iz-
zmien®. Matul dawk is-seba’ mitt sena l-pellegrini
Nsara thallew ikomplu jinzlu fil-grotta biex igimu
l-lok fejn twieldet Marija, imma kellhom ihallsu
biex ikollhom access. Apparti minn hekk din il-
grotta kienet l-ewwel post f’Gerusalemm fejn il-
Frangiskani thallew jiccelebraw il-quddiesa mis-
seklu sittax ‘il hawn.

Meta l-knisja ghaddiet f’idejn il-Francizi ghall-
ewwel kien hemm xi problemi qabel ma din setghet
tibda tintuza minnhom. Ghal ghoxrin sena ma sar
xejn, imma fl-1877 1-Arcisqof Lavigerie ta® Algeri,
li kien ghadu kemm waqqaf komunita religjuza
ta’ l-irgiel imsejjha Péres Blancs, irnexxielu jilhaq
ftehim mal-Patrijarka Bracco biex jaghti din il-knisja

?Din il-gwerra kienet bejn 1-1853 u1-1856. Il-Brittannja, Franza, it-Turkija u Sardinja attakkaw lir-Russja minhabba li kienet dahlet bla

permess fil-Balkani

lill-komunita li kien waqqaf hu. U hekk sar fl-1878, u
dawn il-patrijiet ghadhom hemm sal-lum.

Matul ir-restawr li sar meta din il-knisja regghet
bdiet tintuza, inzammet attenzjoni kbira biex xejn
mill-istruttura originali ma jidher li nbidlet. II-
ghan tar-restawr kien li permezz tat-teknologija ta’
dak iz-Zmien terga’ tohrog mill-gdid l-arti awstera
tal-bennejja ta’ elf sena ilu.

Il-passjoni u l-mewt ta’ Gesu - Il-knisja tal-laggha
bejn Gestt u ommu, il-knisja tal-Kalvarju u tas-
Sepulkru, il-grotta tal-Getsemani

Fuq ix-xellug tal-knisja ta’ SantAnna hemm it-
triq maghrufa bhala 1-Via Dolorosa li twassal sal-
Kalvarju. Matulha hemm knisja Armena li tfakkar
ir-raba’ stazzjon tat-triq tas-salib - meta Gesu
ltaga’ ma’ ommu. ‘Il fuq mill-bieb hemm relief li
jipprezenta dan il-mumet kiefer.

It-tifkira tal-laqgha Gesu’ ma’ Ommu

Fi tmiem it-triq tas-salib, ezattament fil-knisja tal-
Kalvarju u tas-Sepulkru Mqaddes, insibu diversi
xbiehat tal-Madonna. Naturalment l-aktar li tolqot
l-ghajn hija x-xbieha miksija bil-fidda tOmm Alla
wieqfa hdejn is-salib. Fuq in-naha tal-lemin tal-
altar tal-Golgota hemm bust ferm sabih li jfakkar

id-Duluri ta® Marija Santissma. Dan inhadem
f’Lisbona fis-seklu sbatax u ttiehed fdin il-knisja
fl-1778. Madwarha ghandha diversi ex voto kif

II-Golgota

ukoll diversi ornamenti prezzjuzi ohra, xhieda tal-
imhabba ta’ diversi devoti li Zaru dan il-post qaddis.
Fl-istess knisja nsibu 1-qabar fejn gie midfun Kristu,
maghruf bhala l-Anastasis. Go fih hemm ikona antika
tal-Madonna thares lejn il-qabar vojt, simbolu ta
Marija li thares il-Knisja mill-hemm. Ftit ‘il boghod
mis-Sepulkru jinsab wiehed mill-isbah altari i hemm
fdin il-knisja li jirrapprezenta l-inkurunazzjoni tal-
Madonna wara li ttellghet fis-sema.

Ftarf il-Belt hemm wied imsejjah ta’ Kedron. Fin-
naha l-ohra tieghu hemm il-bazilika tal-Agunija,
maghrufa bhala 1-Knisja tal-Gnus ghax il-fondi
biex tinbena ingabru mill-gnus kollha. Din il-
bazilika hija mibnija fil-gnien ta’ Getsemani. Ftit ‘il
boghod minnha nsibu 1-Grotta ta® Gestsemani, il-
post fejn probabilment kienu reqdin l-appostli waqt
li Gesu kien fil-gnien jeghreq l-gharaq tad-demm.
Gol-grotta mal-hajt tax-xellug hemm zewg affreski
tas-seklu tnax. Wiehed minnhom jiarrapprezenta
1-Assunzjoni tal-Madonna. Fih tidher Marija hierga
mill-gabar mimli gilju, imdawwar bl-appostli
jharsu lejha bil-ghageb.

Il-bazilika tal-qabar tal-Madonna

II-mewt u l-Assunzjoni ta’ Marija - Il-qabar tal-
Madonna u l-bazilka tad-Dormitio

Lejn in-naha tal-punent tal-grotta naraw bazilika
ohra, dik maghrufa bhala 1-Qabar tal-Madonna.
Hija binja antikissima li partijiet minnha jwasslu lura
sas-seklu sitta u ohrajn sas-seklu tnax. Gewwa nsibu
hafna ¢nieser tal-fidda mdendlin ma’ kullimkien, kif

Il-bazilika tal-qabar tal-Madonna minn gewwa

ukoll hafna kandelabri mimlijin hagar prezzjuz,
kollha xhieda tal-imhabba u l-qima lejn Marija li
kellhom eluf ta’ pellegrini matul is-sekli. Naturalment
l-aktar punt imfittex fdin il-bazilika huwa l-qabar
vojt 1i ghal ftit granet zamm gewwa fih il-gisem
mejjet t& Omm Alla. Minkejja li sa minn Zmien bikri

Il-qabar tal-Madonna

it-twemmin fit-tlugh fis-sema tal-Madonna bir-ruh
u l-gisem kien sod hafna fost I-Insara, id-devozzjoni
lejn dan il-post bhala I-lok fejn il-fdalijet ta® Marija
sabu l-ahhar mistrieh taghhom xorta wahda kibret
hafna. Meta fl-1950 il-Papa Piju XII, f’isem il-Knisja
Kattolika, ipproklama l-Assunzjoni ta’ Marija bhala
domma ta’ fidi, l-Insara bdew isibu din il-bazilika
bhala I-post minn fejn Marija giet imtellgha fis-sema

L-abbazija tad-Dormizzjoni

bir-ruh u l-gisem.

Post iehor marbut intimament ma din il-grajja
nsibuh gewwa I-belt ta® Gerusalemm, fil-parti
msejjha 1-Gholja ta’ Sijon. Ferm qrib ta¢-Cenaklu

u tal-qabar ta’ David hemm wieqaf l-akbar bini
taz-zona: l-abbazija Benedittina ta’ Hagia Maria
Zion maghrufa aktar bhala tad-Dormitio Mariae.
Din tinsab wieqfa fil-quécata tal-gholja u hija
mibnija f’forma ta fortizza medjevali li tixbah
kuruna. Il-knisja 1i ghandha maghha hija fost
l-aktar maestuzi li nsibu fl-Art Imqaddsa kollha.
L-origni taghha kienet kappella zghira mibnija mill-
patrijiet Frangiskani fis-seklu erbatax. Fuq il-lok ta
din il-kappella bejn 1-1906 u 1910 nbniet il-bazilka
maestuza li nsibu llum. Il-benefattur taghha kien il-
Kaiser Wilhem II tal-Germanja, li accetta li jhallas
ghaliha wara li kien diga’ hareg il-flus biex inbniet
knisja Luterana ddedikata lir-Redentur f1-1898. II-
pjanta taghha saret minn Heinrich Renard li uza
bhala mudell il-katidral tas-seklu tmienja mibni
mill-Imperatur Charlemagne f’Aix-la-Chapelle.
L-ewwel Benedittini, li kienu Germanizi, waslu
hemm fI-1906. Kien hemm zmien meta kellhom
ihallu l-monasteru minhabba gwerer u tensjonijiet
politici ohra, imma mill-1951 ‘il hawn qatt ma
regghu telquh.

Bhalma jixhed l-isem originali Dormitio Mariae (li
nbidel f’Hagia Maria Zion -“Santa Marija ta’ Sijon”-
f1-1997), din l-abbazija u l-knisja jhaddnu l-post
fejn skond wahda mill-kitbiet apokrifi tal-ewwel
sekli mietet il-Madonna (jew fejn hija ‘raqdet’).
Il-bazilka ghandha forma tonda, bkoppla konika
u berba’ kampnari zghar madwarha. Minn gewwa
hija mghammra bnumru kbir ta’ muzaj¢i moderni,
sbieh u prezzjuzi. L-art minn gewwa hija muzajk
ggantesklijirraprezenta t-Trinita’ Qaddisa, il-profeti
tat-Testment il-Qadim, 1-evangelisti u l-appostli.

Fuq l-altar maggur insibu muzajk kbir iehor, tad-
deheb, i jgib xbieha tal-Madonna qeghdha turi
lid-dinja lil Gesu bi ktieb f’idu li jghid: Eyw eip
0 Qd¢ Tod Kéopov “Jien id-dawl tad-dinja” (Gw
8,12). Tahtu nsibu miktub “Il-vergni tnissel f’gutha
u jkollha iben u ssemmih Immanuel” (Is 7,14). Mal-
gnub tal-artal hemm zewg nicec kbar li jiffturmaw
ix-xbieha tat-thabbira tal-Mulej. F’tax-xellug insibu
lill-arkanglu Gabrijel bil-kliem Xaipe, kexapitopévn
“Is-sliem, mimlija bil-grazzja® (Lq 1,28)); f’tal-

lemin hemm Marija bil-kliem I6od 1} §ovAn kvpiov
“Hawn hi 1-qaddejja tal-Mulej” (Lq 1,38).

II-kripta tal-abbazija tad-Dormizzjoni

Taht il-bazilika hemm il-kripta, li thaddan fiha
s-santwarju tal-lokal. Il-hitan huma miksijin bl-
irham u fin-nofs hemm tribuna, tal-irham ukoll
Taht it-tribuna hemm statwa prezzjuza tal-injam u
l-avorju li tirrapprezenta lill-Marija mejta, mkeffna
ghad-difna. Mas-saqaf tat-tribuna, minn gewwa
hemm muzajk dehbi iehor li juri lil Kristu qieghed
isejjah lil Ommu, bil-kliem SURGE PROPERA
AMICA MEA FORMOSA MEA ET VENI “Habiba
tieghi, qum, ejja sabiha tieghi” (Ghan 2,10).
Madwar Kristu naraw il-figuri ta’ sitt nisa biblici tat-
Testment il-Qadim, li lkoll ipprefiguraw lil Marija:
Eva, Marijam, Jael, Guditta, Ruth u Ester.

Ghelug
Dawn kienu biss ftit mis-santwarji li nsibu fil-

belt qaddisa ta’ Gerusalemm li ghandhom xi
konnessjoni mal-Madonna. Huma lkoll xhieda ta
gima mifruxa fuq ghoxrin sekli ta’ fidi. L-Insara
minn dejjem raw f’Marija il-figura ta’ dik 1-Omm
li tahtha Ikoll jistghu jinghaqdu minghajr differenzi
u li fi hdanha lkoll isibu I-farag. JAlla ahna wkoll,
l-Insara tas-seklu wiehed u ghoxrin, li Ikoll nghidu

li nhobbu lill-Madonna, ngharfu tassew permezz

taghha nsibu dak li jghaqqadna flok infittxu dak li
jifridna.

